
1. Introdución

A presente programación desenvolve o currículo da materia de Oratoria en 3º ESO no centro educativo 15027691 -
IES  de  Porto  do  Son,  regulado  polo Decreto  156/2022  do  15  de  setembro  de  2022,  polo  que  se  establece  a
Ordenación e o Currículo da Educación Secundaria Obrigatoria na Comunidade Autónoma de Galicia. A materia de
Oratoria ten carácter optativo e conta cunha carga semanal de 3 horas. En primer lugar, contextualizaremos a
presente programación e a continuación presentaremos a materia.
1.1. Contextualización da programación.
O IES Porto do Son atópase no lugar das Laxes, arredado uns dous mil metros da capital do Concello. É un centro
cunha conflitividade baixa e, desde o punto de vista cultural e lingüístico, destaca máis pola uniformidade que pola
diversidade. O ambiente de traballo é bo, a comunicación entre alumnado e profesorado fluída e os resultados
académicos mellorables.
O IES Porto do Son é unico IES do Concello. A dispersión da poboación ao longo da liña de costa (57% viven en
pequenos núcleos rurais), impide a formación de comunidades amplas. Porén, pola mesma razón, posibilita unha
identificación moi intensa dos alumnos/as coas súas pequenas comunidades rurais e vilegas. O IES mantén unha boa
relación co Concello e as institucións dependentes da Xunta de Galicia ou do Estado, e polas dúas partes téntase
manter uns contactos fluídos e produtivos. A relación con sociedades culturais é escasa. O mesmo se pode dicir das
entidades económicas ou institucionais. Por outra parte, hai entidades necesarias que simplemente non existen: por
exemplo  unha  asociación  de  antigos  alumnos,  o  que  contrasta  coa  boa  predisposición  destes  a  colaborar
individualmente cando son requiridos. En resumo, a falla de tecido social e asociacionismo repercute no propio IES
coa escasa participación das nais e pais; esta tendencia a inacción proxéctase no propio alumnado, renuente a tomar
a iniciativa na proposta de actividades, na participación nos órganos de goberno ou na sindicación do estudantado.
O  Concello de Porto do Son conta con 9171 habitantes, a súa idade media ronda os 47 anos e perde poboación cada
ano. Na comarca, a temporalidade, precariedade e baixa cualificación debuxan o perfil laboral. Os meses de verán
duplican a contratación dos meses de inverno; a contratación indefinida é, para as mulleres, ca. do 10,7%; e, para os
homes, ca. do 18,6%. Dito doutra maneira, a contratación a tempo parcial ou temporal é aproximadamente dun 80%.
A maior demanda laboral é a de persoal de limpeza, dependentes, fábricas de conserva, peóns… Apenas ningunha
demanda laboral supón unha formación máis alá do certificado de escolaridade ou a ESO. No emprego predomina o
sector servizos, que triplica calquera dos demais sectores (primario ou secundario). Apenas hai poboación estranxeira
(1,3%), de aí que factores moi relevantes noutros IES como a interculturalidade sexan case irrelevantes.
As nais e pais do alumnado sitúanse maioritariamente entre os 40-50 anos de idade. Apenas un 2% exerce profesións
liberais. O 65% ten estudos básicos ou ningún; o 12 %, universitarios. O uso exclusivo do galego sitúase no 50%,
fronte a un uso exclusivo do castelán, do 10%. A actitude ante o idioma galego é positiva en todos os parámetros. Se
tomamos os índices de lectura como un marcador cultural, a situación non é boa: apenas se adquiren libros, e so un
10% recoñece facer uso da biblioteca pública e un 70% afirma que nunca vai a biblioteca. A intervención en actos
culturais  é  esporádica  e  azarosa;  non  responde a  un  patrón  de  atención  cultural.  A  lectura  ten  unha función
instrumental: está vinculada ao traballo ou a comunicación social, e raramente é formativa ou estética. Un 7% non
ten acceso a web, e o uso da web e maioritariamente distractivo; a conectividade, ancho de banda, é baixa.
Aínda que non se recoñecen necesitados, algúns dos alumnos/as viven apenas co necesario. Certa porcentaxe, entre
o 3% e 7%, non dispón de ordenador ou conexión web, e está ben lonxe dos estándares urbanos en banda ancha.
Polo contrario, certa cultura tradicional ligada ás comunidades rurais e mariñeiras perdura neles; esa autenticidade é
un dos seus grandes valores colectivos; pero non por iso son alleos á cultura xuvenil urbana que lles chega filtrada
polas canles e redes sociais: instagram, youtubers, facebook, etc.
No ámbito sociolingüístico reprodúcense os esquemas familiares: uso maioritario do galego e boa predisposición ao
seu uso escolar. No ámbito cultural hai unha dificultade evidente no acceso a bens culturais, e certa falta de hábito
no uso dos existentes. Sería acertado dicir que a unha sociedade con usos culturais moi ligados á tradición do lugar
se superpón a omnipresenza da web, vía móbil especialmente, e das suas modas globalizadas, que veñen ser o seu
verdadeiro formador xeracional e son fonte ou potenciador habitual de conflitos. Entre os dous estremos sobreviven
as agrupacións musicais, culturais e deportivas e as estruturas do estado.
Por último, é importante sinalar a relación entre o alumnado que entra ao IES e o que remata Bacharelato. O dato é
relevante se pensamos que a posibilidade de formación profesional debe producirse necesariamente fora do Concello.
A escasa preparación solicitada nos empregos xerados no lugar non son precisamente un incentivo para o estudo. Co
cal volvemos a mesma dualidade: o IES debe facilitar una titulación básica na ESO destinada a empregos de baixa
cualificación (os realmente existentes no lugar), ao mesmo tempo que forma alumnado capaz de competir con éxito
no ámbito universitario ou nas FPs de grado medio e superior.  Nese sentido,  observamos como o bacharelato
científico-tecnolóxico (competencias STEM) tende a ser maioritario.
Esta preferencia ven ligada inevitablemente ás perspectivas laborais que os medios debuxan. A palabra “sair” é

29/02/2024 22:53:11 Páxina 18de3



esencial no vocabulario educativo de Porto do Son, e o IES e a única porta. As necesidades formativas do noso
alumnado teñen que ver coa falta de tradición académica no concello. Poucos, en termos xeracionais, foron os
alumnos e as alumnas que remataron os estudos universitarios; e deses poucos, apenas ningún voltou para residir no
concello. É evidente que isto afecta ao saber facer, ao como se fai para estudar. Moitas nais e pais delegan esta
función de acompanamento nas academias, e iso no mellor dos casos. A falta de rutinas de estudo, a non valoración
exemplar do saber, da cultura, da lectura, explican, en moitos casos, as carencias do alumnado. Non hai unha
educación no exemplo, ainda que sí a haxa nas boas intencións.
Todo o anterior explica que se perciba certo fatalismo ou pasividade difusa; a miúdo o estudo no IES vese como un
trámite intermedio entre a infancia e o mundo laboral, como se o propio estudo, o enriquecemento cultural e a
formación do carácter non fosen un fin en si mesmos. En xeral, o IES e ben valorado e sobre esa percepción debe
asentarse calquera proxecto de futuro. De todo o cal derivase un corolario: a necesidade dun forte compromiso –
implicación, acompañamento, etc. social– do IES. Unha triste realidade faise evidente: instruímos para a emigración,
pois  os  nosos alumnos de “éxito”  deveñen emigrantes.  De aí  que o IES se sinta dun xeito  ambivalente e moi
emocional: por unha parte é unha esperanza, unha “saída”; e, por outra, é una institución desconectada da realidade
laboral e social do Concello.
 
1.2. Presentación da materia.
A arte de falar en público conseguiu en moitas ocasións transformar sociedades e persoas. A nosa é a época histórica
que máis recorre á oratoria, pois é a que dispón de máis oportunidades e medios para conseguir transformacións e
melloras. Nunca como hoxe houbo tantas situacións e tantos contextos nos que calquera persoa poida ou deba actuar
como oradora, e nunca como hoxe as mensaxes persuasivas chegaron con tanta insistencia a unha audiencia masiva.
Por iso é especialmente relevante na actualidade prepararse para producilas e comprendelas de maneira adecuada.
Empregar a palabra perante o público é unha habilidade cada vez máis necesaria. A participación democrática activa,
o desenvolvemento persoal, a consecución dunha carreira académica exitosa e o exercicio de calquera profesión
pasan  hoxe  en  día  polo  satisfactorio  desempeño  en  situacións  variadísimas  nas  que a  oratoria  resulta
extraordinariamente útil: debates, participacións en órganos de goberno, defensas de teses ou de proxectos de fin de
carreira, mesas redondas, breves discursos de inauguración, relatorios, discursos comerciais, comunicacións coa
clientela e con outros membros da mesma organización ou empresa, presentacións de ideas ante asociacións e
institucións etc. Todas estas situacións ampliaron o seu alcance grazas á internet e aos medios de comunicación; a
oratoria xa non está limitada a determinadas responsabilidades ou profesións, senón que calquera persoa pode
comunicarse oralmente ante unha audiencia global só cunha conexión á rede. Xa que logo, necesitamos aprender a
falar en público para participarmos na mellora colectiva e democrática da realidade, para configurarmos a nosa
traxectoria académica e profesional, e para fortalecermos unha imaxe propia positiva ante nós mesmos/as e ante as
demais persoas.
A oratoria, a arte de falar, é inseparable da retórica, a arte de persuadir. Oratoria e retórica presidiron durante
séculos a estrutura educativa occidental e constituíronse como disciplinas cunha decidida vocación práctica: influír
nas demais persoas mediante o emprego da palabra. É importante recoñecer a finalidade práctica destas disciplinas,
pois a principal acusación que historicamente recaeu sobre elas é que proporcionan artificios e estrataxemas para
influír nas persoas mediante a invención de interesadas aparencias de verdade. A didáctica da oratoria debe partir
dunha base ética sólida: o lexítimo dereito a influír debe asentarse na honestidade, na procura ou na construción
compartida da verdade e no diálogo democrático. O traballo coa oratoria implica, de maneira case inevitable e aínda
que sexa nun nivel básico, unha reflexión ética sobre os fins que nos propomos os seres humanos e os medios de que
nos valemos para os conseguir, unha valoración das perspectivas coas que nos achegamos a un tema de discusión e
unha toma de conciencia respecto á subordinación das ideas e dos intereses propios ao concepto da verdade, aos
valores democráticos e aos dereitos fundamentais.
É por iso que esta materia contribúe a desenvolver destrezas vinculadas coas competencias clave, das que aquí
destacaremos tres: a competencia en comunicación lingüística, xa que permite unha extraordinaria mellora das
destrezas comunicativas, sobre todo das de carácter oral; as competencias persoal, social e de aprender a aprender,
pois a oratoria carece de sentido se non é para potenciar o autocoñecemento e para participar de xeito eficaz e
construtivo na vida social e profesional; e a competencia emprendedora, pois a oratoria fomenta a proactividade.

2. Obxectivos e súa contribución ao desenvolvemento das competencias

Obxectivos CCL CP STEM CD CPSAA CC CE CCEC

OBX1  -  Aprender  a  falar  en  público  para
participar  na  mellora  da  vida  colectiva,  para
configurar  a  propia  traxectoria  académica,
profesional e vital, e para fortalecer unha imaxe
propia  positiva  ante  nós  mesmos  e  ante  os
demais.

1-5 1-3 4 3 1 2

OBX2  -  Coñecer  os  fundamentos  da  oratoria
clásica e a súa relación coa retórica e a práctica
do debate. 2-4 1-2

OBX3  -  Recoñecer  e  analizar  os  distintos
discursos persuasivos propios da nosa realidade
social e os seus ámbitos de difusión: a prensa, a
política, a publicidade e as relacións persoais.

1-2 1 1-2 1 3 1-2-3-4

OBX4  -  Seleccionar  e  contrastar  información
procedente  de  diferentes  fontes  de  maneira
progresivamente  autónoma,  avaliando  a  súa
fiabilidade e pertinencia.

2-3 1 4 1-3-4

OBX5  -  Desenvolver  as  destrezas  propias  da
comunicación oral: a competencia lingüística, as
competencias sociais  e cívicas e o sentido da
iniciativa.

1-5 1-2-3 3-4 1-3 2 1 3

OBX6 -  Empregar  axeitadamente  os  distintos
códigos  verbais  e  non  verbais  propios  do
discurso persuasivo. 1 1-3 1-4-5 1-3 2-3 3-4

OBX7  -  Empregar  d ist intos  soportes  e
ferramentas  tecnolóxicas  e  informáticas  en
apoio do discurso persuasivo. 3 1-2-3-4-

5 4 4

OBX8  -  Recoñecer  e  empregar  a  capacidade
persuasiva da palabra conservando unha base
ética  sólida  e  rexeitando  usos  perversos  ou
contrarios á convivencia.

5 3 2-3-4-5 4-5 2 1-2-3-4 1-3

Descrición:

Esta materia  contribúe  de  xeito  especial  a  desenvolver  destrezas  vinculadas  con  tres  competencias  clave:  a
competencia en comunicación lingüística, xa que permite unha extraordinaria mellora das destrezas comunicativas,
sobre todo das de carácter oral; as competencias persoal, social e de aprender a aprender, pois a oratoria carece de
sentido se non é para potenciar o autocoñecemento e para participar de xeito eficaz e construtivo na vida social e
profesional; e a competencia emprendedora, pois a oratoria fomenta a proactividade.

3.1. Relación de unidades didácticas

Descrición 3º
trim.

% Peso
materia

1º
trim.Título 2º

trim.
Nº

sesiónsUD

X
 O discurso persuasivo: a arte
de falar e convencer1 27

 Primeiro achegamento ás bases
fundamentais da oratoria e a mostras
representativas de discursos de índole
persuasiva.

25

XA selección da información:
inventio X2 26Adícase ás destrezas de procura, selección

e tratamento da información. 25

XA preparación do discurso:
dispositio, elocutio e memoria X3 26

Ten como punto de partida o feito de que
unha estrutura clara e ordenada do texto e
un manexo axeitado da lingua e das
técnicas da retórica son atributos
necesarios de calquera discurso oral eficaz,
que haberá que memorizar deixando certa
marxe á espontaneidade

25

XA presentación do discurso:
actio4 26

Aplícanse todos os contidos dos anteriores,
pois a oratoria ten como fin último a
presentación oral dun discurso ante un
auditorio

25

3.2. Distribución currículo nas unidades didácticas

1

Título da UDUD

 O discurso persuasivo: a arte de falar e convencer

Duración

27

Criterios de avaliación %Mínimos de consecución IA

PE 60

CA1.3 - Identificar as partes do proceso oratorio,
encamiñado á persuasión.

Recoñecer, ordenar e identificar as partes
do proceso oratorio

CA1.4 - Comprender discursos persuasivos de
diferentes tipos, identificando o propósito, a tese e
os distintos tipos de argumentos.

Diferenciar entre tese e argumentos, e
coñecer os distintos tipos de argumentos.

CA1.6 - Elaborar argumentos e contraargumentos en
situacións hipotéticas dadas. Identificar as falacias.

Saber recoñecer e identificar as falacias
que se cometen con más frecuencia

TI 40

CA1.1 - Coñecer as bases fundamentais da oratoria. Observación e participación en cada
práctica.

CA1.2 - Relacionar a práctica da oratoria coa
preceptiva retórica e co debate dialéctico.

Observación e participación en cada
práctica.

CA1.5 - Valorar a forma e o contido de textos
persuasivos, avaliando a súa calidade, a súa eficacia
e a idoneidade da canle utilizada.

Observación e participación en cada
práctica.

Lenda: IA: Instrumento de Avaliación, %: Peso orientativo; PE: Proba escrita, TI: Táboa de indicadores

Contidos

- As partes da Retórica: inventio, dispositio, elocutio, memoria e actio.

- A intención comunicativa nas mensaxes persuasivas.

- A argumentación como factor clave: tipos de argumentos.

- Tipos de discurso persuasivo e os seus ámbitos de difusión: os medios de comunicación social, a publicidade, a
política e as relacións persoais.

2

Título da UDUD

A selección da información: inventio

Duración

26

Criterios de avaliación %Mínimos de consecución IA

PE 60

CA2.1 - Identificar e manexar fontes documentais. Observación e participación en cada
práctica.

CA2.2 - Localizar, seleccionar e contrastar a
información procedente de diferentes fontes para
afondar no coñecemento do tema do discurso,
mediante a documentación e a investigación.

Observación e participación en cada
práctica.

CA2.3 - Diferenciar información e opinión. Observación e participación en cada
práctica.

TI 40

CA2.4 - Calibrar a fiabilidade e a pertinencia da
información.

Observación e participación en cada
práctica.

CA2.5 - Adoptar hábitos de uso crítico, seguro,
sostible e saudable das tecnoloxías dixitais para a
procura da información.

Observación e participación en cada
práctica.

Lenda: IA: Instrumento de Avaliación, %: Peso orientativo; PE: Proba escrita, TI: Táboa de indicadores

Contidos

- Tipos de fontes documentais. Criterios de selección.

- Documentación e investigación. Alfabetización mediática.

- Selección das ideas. Tipos de contidos: contidos lóxicos (datos, teorías, citas etc.) e contidos emocionais
(anécdotas, imaxes, vídeos etc.).

- Estratexias de procura e selección das ideas máis adecuadas en función da intención comunicativa e dos
elementos da comunicación

- Xestión da información desde un punto de vista crítico que respecte os principios de propiedade intelectual.

- Análise crítica para previr a posverdade e non dar validez unicamente á información afín coas ideas propias.

3

Título da UDUD

A preparación do discurso: dispositio, elocutio e memoria

Duración

26

Criterios de avaliación %Mínimos de consecución IA

PE 60

CA3.1 - Adaptar a creación e o deseño do discurso ás
características do contexto comunicativo.

O discurso está adaptado as
características do contexto que se indica.

CA3.2 - Organizar as ideas nunha estrutura ordenada
e eficaz.

Non hai repeticións de ideas e o contido
organízase respetando a seguinte
estrutura: introducción, desenvolvemento
e conclusión.

CA3.3 - Empregar recursos propios da
argumentación.

No discurso aparecen recursos propios da
argumentación explicados na clase
(premisas, teses e siloxismos). O discurso
está adaptado a canle e ao tempo.

CA3.4 - Redactar o discurso con corrección
lingüística, creatividade e eficacia persuasiva.

A redacción, léxico e sintaxe é adecuada,
e o discurso é orixinal. Hai coherencia e
cohesión.

CA3.5 - Realizar o proceso de revisión do texto. A redacción, léxico e sintaxe é adecuada,
e o discurso é orixinal e o proceso de
revisión do texto é o adecuado. Hai
coherencia e cohesión.

TI 40

CA3.6 - Desenvolver estratexias mnemotécnicas do
discurso.

Observación e participación en cada
práctica.

CA3.7 - Memorizar o discurso deixando espazo para
a improvisación e a espontaneidade.

Observación e participación en cada
práctica.

Lenda: IA: Instrumento de Avaliación, %: Peso orientativo; PE: Proba escrita, TI: Táboa de indicadores

Contidos

- Adecuación do discurso ao contexto.

- Axuste do discurso ao modelo textual ou xénero elixido.

- Adaptación ao tempo e á canle de comunicación.

- Estrutura do discurso: introdución, desenvolvemento e conclusión. Disposición das ideas.

- Recursos argumentativos: premisas, teses e siloxismos.

- Claves para deseñar mensaxes altamente eficaces: claridade e brevidade.

- Estratexias para captar a atención e a benevolencia da audiencia.

- Procedementos retóricos. Características estilísticas.

- Coherencia e cohesión.

- Corrección lingüística.

29/02/2024 22:53:12 Páxina 18de8



Contidos

- Proceso de revisión. Uso de correctores lingüísticos.

- Técnicas de memorización do discurso: elaboración e uso do guión, elementos de apoio.

- Interiorización do discurso.

4

Título da UDUD

A presentación do discurso: actio

Duración

26

Criterios de avaliación %Mínimos de consecución IA

TI 100

CA4.1 - Aprender a falar en público, en contextos
formais e informais, de forma individual ou en grupo.

Observación e participación en cada
práctica.

CA4.2 - Potenciar as emocións positivas na
exposición perante o público e controlar a conduta
asociada ás emocións negativas.

Observación e participación en cada
práctica.

CA4.3 - Pronunciar con corrección, claridade e
expresividade.

Observación e participación en cada
práctica.

CA4.4 - Empregar a linguaxe corporal e a presenza
escénica como códigos comunicativos para enxalzar
a expresividade e a eficacia do discurso.

Observación e participación en cada
práctica.

CA4.5 - Utilizar programas informáticos e
audiovisuais para o deseño de presentacións co fin
de potenciar o significado e a expresividade do
discurso.

Observación e participación en cada
práctica.

CA4.6 - Recoñecer e asumir as regras de interacción
comunicativa e cortesía lingüística.

Observación e participación en cada
práctica.

Lenda: IA: Instrumento de Avaliación, %: Peso orientativo; PE: Proba escrita, TI: Táboa de indicadores

Contidos

- Habilidades de comunicación non verbal e xestual.

- Xestión emocional para falar en público (entusiasmo, confianza, asertividade, empatía e seguridade).

- Xestión das emocións negativas (medo escénico, ansiedade, nerviosismo e inseguridade).

- Dicción: pronuncia, volume, ritmo, ton, modulación, intensidade, pausas e silencios.

- Quinésica. Linguaxe corporal: expresión facial, xestos, tics.

- Proxémica: espazo escénico.

- Naturalidade fronte a artificiosidade.

- Soportes informáticos e audiovisuais para apoiar o discurso.

Contidos

- O debate como ferramenta idónea para practicar a argumentación e a escoita activa: entender, refutar e persuadir
respectando as normas de interacción e a cortesía lingüísitca.

4.1. Concrecións metodolóxicas

A intervención educativa en Oratoria debe desenvolver de xeito gradual e progresivo as aprendizaxes que faciliten ao
alumnado a consecución dos obxectivos da materia, así como unha axeitada adquisición das competencias clave.
Este enfoque metodolóxico require partir, polo tanto, do nivel competencial previo do alumnado para acadar unha
aprendizaxe significativa, eficaz, funcional e aplicable á realidade máis próxima dos e das estudantes. Trátase, pois,
de deseñar unha metodoloxía activa, baseada fundamentalmente na dimensión investigadora do alumnado e na
toma de decisións responsables, asentadas no pensamento crítico e reflexivo, a través da elaboración de actividades
que precisen dun proceso de descubrimento e análise progresivamente autónomos, así como do razoamento e
resolución lóxica de problemas. De aí a importancia de empregar métodos diferenciados para dar acollida e resposta
aos diferentes ritmos de aprendizaxe do alumnado, favorecendo e fomentando a capacidade de aprender por si
mesmo. Atenderase, polo tanto, á diversidade a través de propostas individualizadas en función das necesidades
detectadas: dinámicas de reforzo educativo dentro e fóra da aula ordinaria, actividades específicas para abordar as
destrezas nas que se observen maiores dificultades (expresión oral e escrita, comunicación, resolución de problemas,
razoamento lóxico...).
Para que esta metodoloxía acade a efectividade desexada, é imprescindible outorgarlle un carácter interdisciplinar,
relacionando  a  materia  de  Oratoria  con  outras  disciplinas  do  currículo,  traballando  de  maneira  conxunta  as
competencias clave e dotando o alumnado da capacidade lingüística que lle permita amosar, relacionar e extrapolar
de  forma coherente,  cohesionada  e  adecuada  os  coñecementos  adquiridos  noutras  materias.  A  colaboración
transversal cos distintos departamentos dos centros, co Equipo de Dinamización da Lingua Galega e coa Biblioteca
Escolar  constituirá  un  apoio  importante  para  mellorar  a  asimilación  de  capacidades  e  coñecementos  sobre  a
comunicación. Todos eles, de xeito coordinado, deberán contribuír a mellorar os procesos de produción e recepción
oral, escrita e multimodal, así como a alfabetización informacional. As accións concretas favorecen a creación e
organización de proxectos colaborativos e significativos para o alumnado.  Neste sentido,  o  deseño de tarefas
cooperativas basearase en contextos auténticos e recoñecibles que teñan en conta as vivencias particulares do
alumnado, potenciando que cada estudante, dentro do grupo, dispoña dos tempos e espazos necesarios para o
recoñecemento da súa valía persoal e da súa capacidade para contribuír a desenvolver a actividade, reforzando así a
autoestima, a autonomía, a reflexión e a responsabilidade. Polo tanto, plantexarase o traballo na aula a partir das
seguintes concrecións metodolóxicas:
1) Deseño de actividades a partir de textos extraídos do ámbito persoal, social e académico do alumnado. Estas
tarefas, diversificadas e organizadas por niveis de dificultade, permitirán o traballo competencial e favorecerán o
desenvolvemento do pensamento crítico e creativo.
2)  Distribución flexible dos espazos,  sempre que sexa posible,  propiciando o traballo colaborativo a través de
distintos tipos de agrupamentos. Así, o gran grupo é axeitado para a posta en común e corrección de tarefas, a
identificación dos coñecementos previos do alumnado á hora de iniciar unha nova unidade didáctica, a revisión e
síntese final, os debates, a realización de exposicións orais ou multimedia ou o visionado de recursos audiovisuais. Os
pequenos grupos son idóneos para o desenvolvemento de proxectos de investigación. Pola súa parte, o traballo por
parellas enriquece as exposicións orais e as actividades de creación propia. Finalmente, as actividades individuais son
aplicables ás probas escritas, discursos, ás actividades de reforzo ou á lectura interior, principalmente. 
3) Utilización de recursos para mellorar a oralidade a través de actividades contextualizadas en situacións reais e
próximas ao alumnado, mediante o emprego de audios,  vídeos e recreación de conversas veraces que poidan
producirse na contorna do alumnado. Proporase, así, unha ampla variedade de situacións comunicativas espontáneas
e planificadas e de contextos formais e informais, co fin de abordar desde un punto de vista eminentemente práctico
os distintos rexistros, elementos e principios da comunicación.
4) Creación de textos escritos pertencentes aos ámbitos persoal, social e académico, seguindo as distintas fases da
construción textual: a planificación das ideas a través dun borrador, determinando o propósito comunicativo e o
destinatario;  a  redacción;  a  revisión  e  a  edición  final,  incidindo  na  corrección  formal  (puntuación,  ortografía,
estruturas gramaticais, ampliación de vocabulario e presentación).
5) Creación de textos con intención persuasiva a partir de modelos dados ou de discursos non literarios (reportaxes,
crónicas, columnas, artigos de opinión...).
6) Emprego de dicionarios impresos e dixitais, propiciando o seu uso como unha forma de ampliar o caudal léxico do
alumnado e resolver as súas dúbidas lingüísticas.

7) Manexo dos recursos propios das Tecnoloxías da Información e a Comunicación para a procura de datos,  a
realización de traballos multimedia,  a consulta da prensa dixital  e a creación de espazos virtuais con material
didáctico integrado, cando seza posible.
8)  Utilización  dos  fondos,  servizos  e  recursos  da  Biblioteca  escolar  como  espazo  creativo  de  aprendizaxe  e
construción de novos coñecementos a través da consulta de libros, dicionarios, xornais, materiais audiovisuais,
potenciando tamén a lectura autónoma,  fundamentada no enriquecemento cultural  e  a  interrelación entre as
distintas áreas do saber.
 En suma, a organización da materia farase dende un punto de vista práctico, minimizando os contidos teóricos e
privilexiando aquelas actividades que permitan desenvolver as destrezas vinculadas coa oralidade, establecendo un
clima de confianza e seguridade que favoreza a expresión dinámica e fluída do alumnado.Os contidos e contextos
estimularán  a  superación  persoal,  o  desenvolvemento  das  potencialidades,  o  coidado  do  autoconcepto  e  a
autoestima,  así  como os procesos de aprendizaxe autónoma e o traballo  en equipo.  Fomentaranse as tarefas
cooperativas. 

4.2. Materiais e recursos didácticos

Denominación

A selección dos materiais que integran a programación didáctica da materia de Oratoria debe adaptarse ao modelo
de intervención educativa proposto.  Neste sentido,  ha de dar resposta á adecuación ao contexto do centro,  á
correspondencia cos obxectivos trazados, á coherencia cos contidos e temas transversais estudados e o seu grao de
adquisición e dificultade e aos criterios de avaliación definidos para cada curso. Ademais, debe abarcar unha grande
variedade de actividades individuais e grupais que poñan en práctica os conceptos e procedementos estudados e
aborden axeitadamente a atención á diversidade na aula. Finalmente, todos os recursos utilizados han de presentar
unha claridade expositiva que favoreza a inmediata comprensión oral e escrita do alumnado.
Así pois, a proposta metodolóxica para a materia de Oratoria supón o emprego dunha grande variedade de textos
orais, escritos e multimodais procedentes de diversas tipoloxías e situacións comunicativas para a súa análise crítica.
O achegamento do alumnado á realidade na que vive a través da interpretación textual outorga á materia unha
dimensión funcional innegable. Por iso, convén traballar tamén con discursos extraídos dos xéneros xornalísticos, que
aproximen aos estudantes á comprensión de temas de actualidade e lles permitan ser críticos co contexto que os
rodea. O emprego de fichas de traballo,  actividades interactivas,  animacións,  vídeos e aplicacións multimedia
permiten o reforzo, consolidación e afondamento das aprendizaxes adquiridas, a escoita activa, a empatía e o debate
a través de tarefas competenciais próximas á realidade do alumnado. Favorece tamén a investigación sobre temas
de actualidade e problemas reais e a activación de estratexias e mecanismos de comprensión lectora a partir de
textos de diferente tipoloxía, posto que implica a procura de información, a interpretación e relación dos datos
obtidos e a reflexión sobre o contido e a forma. O visionado de material audiovisual sentará as bases do coloquio
posterior  e  servirá  para  afondar  nos  contidos  abordados  en  cada  unidade,  ademais  de  propiciar  o  traballo
investigador, grupal e por proxectos proposto nalgunha das unidades didácticas da materia. O emprego das TIC
constitúe un recurso ineludible, pois actúa como ferramenta fundamental para a obtención de información, a súa
transformación en coñecemento propio e a difusión dos resultados de proxectos e traballos de investigación.
En definitiva, os contidos da materia integraranse na aula a través de catro unidades didácticas que favorecerán a
transversalidade e interdisciplinariedade por medio da planificación, análise e emprego de estratexias baseadas na
resolución de problemas tales como os principios de dedución e indución ou a comprobación da viabilidade da
solución proposta á situación descrita.  Será necesario tamén o desenvolvemento de actitudes como o rigor,  a
perseverancia, a cooperación e a responsabilidade entre os distintos membros dos grupos de traballo para provocar o
rexeitamento de estereotipos, xerar debate, construír un pensamento crítico sólido, definido e individual e motivar os
cambios necesarios para o promover o avance social.
De maneira esquemática, os recursos poderán ser os seguientes: 
1. Documentos e recursos elaborados ou facilitados pola profesora.
2. Escolma de textos variados orais, escritos e multimodais en diversos formatos e soportes.
3. Actividades interactivas, animacións, vídeos e espazos dixitais para a construción de novas aprendizaxes.
4. Recursos e aplicacións informáticas e multimedia.
5. Materiais de investigación e consulta. 
6. Emprego do debate como ferramenta que estimula o seu interese e a súa capacidade para reflexionar, relacionar,
consolidar coñecementos, resptar opinións e extraer conclusións.
En particular, destacaremos dous manuais que nos servirán de fío condutor da materia: Debate y Oratoria 1, de AA.

VV., editorial Alegoría; 100 actividades para hablar en público en el aula de Mónica Pérez de las Heras; e a páxina
Web da Xunta de Andalucía: Recursos didácticos para el Debate en el aula. Polo que se refiere a material audiovisual
destacamos,  entre outros,  os  vídeos da Canle de Youtube de Fernando Miralles.  Como canle para achegar  ao
alumnado moitos dos recursos e materiais mencionaremos a Aula Virtual.
 

5.1. Procedemento para a avaliación inicial

A avaliación inicial da materia de Oratoria incluirá dúas probas: unha de carácter soamente oral e outra escrita e oral.
A primeira proba de tipo oral consiste na elaboración por parte dos alumnos e alumnas dun discurso de carácter
persuasivo para convencer ao restos dos seus compañeiros de que merece unha plaza dun refuxio atómico no que
non hay sitio para todo o alumnado da clase. A segunda proba da avaliación inicial consistirá na elaboración escrita
dun discurso acerca da súa posición sobre a pena de morte coa intención de convencer aos demáis de que se sumen
a súa posición. Con estas dúas probas tentamos acadar unha primeira visión integral do alumnado: tanto do dominio
lingüístico (oral e escrito) e retórico, como do dominio emocional, corporal e escenográfico. 

5.2. Criterios de cualificación e recuperación

Unidade
didáctica

Peso UD/
Tipo Ins.

UD 1

25

UD 2

25

UD 3

25

UD 4

25

Total

100

Proba
escrita 60 60 60 0 45

Táboa de
indicadores 40 40 40 100 55

Pesos dos instrumentos de avaliación por UD:

Realizarase na medida do posible unha proba escrita por evaluación cun peso orientativo e aproximado dun 50%. O
50% da nota restante obtense a partir da Observación e as correspondentes anotacións no Cuaderno do Profesor
derivadas da aplicación de listas de cotexo, rúbricas, etc. que avalíen as tarefas e actividades realizadas na clase ou,
no seu caso, na casa. Tales tarefas e actividades poden ser, entre outras: redacción de discursos, exposicións,
presentacións en clase, elaboración dun anuncio publicitario, actividades sobre os distintos contidos, etc.. Os criterios
de cualificación a considerar serán os seguintes: 
1. O traballo diario evaluarase tendo en conta :
- A participación, cooperación, colaboración e implicación nas actividades individuais y grupales realizadas en clase.
- A realización correcta das actividades e a presentación, ou entrega, de ser o caso, en tempo e forma. No caso de
determinadas actividades, valorarase: adecuación pregunta/resposta; a corrección formal e ortográfica, capacidade
de análise e de síntese, a capacidade de definición, a capacidade de comprensión e a asimilación comprensiva dos
contidos, a capacidade de argumentación e razonamento e o emprego de recursos retóricos, entre outros.   
- A aplicación dos contidos e das técnicas aprendidas.
- A creatividade na resolución de las tareas planteadas.
- Outros aspectos a considerar relativos ao tipo de tarefa ou actividade.
2.  Polo  que  se  refiere  as  probas  escritas,  que  poden  ser  tanto  tipo  test  ou  de  desarrollo,  valorarase  tamén
principalmente: 
-  A adecuación pregunta/resposta;  a  corrección  formal  e  ortográfica,  a  capacidade de análise  e  de  síntese,  a
capacidade de definición, a capacidade de comprensión e a asimilación comprensiva dos contidos, a capacidade de
argumentación e razoamento e o emprego de recursos retóricos, entre outros.   
No caso de que un alumno/a  falte a  unha proba escrita,  a  falta  deberá estar  debidamente xustificada por  un
organismo oficial. 

Criterios de cualificación:

29/02/2024 22:53:12 Páxina 18de12



Criterios de recuperación:

Realizarase una proba de recuperación por trimestre despois de cada unha das avaliacións, e o alumno/a deberá
presentar tamén todas aquelas tarefas ou actividades que non presentara no seu momento. No caso de que o
alumno/a non conseguira recuperar todas as avaliacións suspensas, poderase presentar a unha proba global ao final
de curso. 

5.3. Procedemento de seguimento, recuperación e avaliación das materias pendentes

O Departamento de Filosofía deseña un plan de reforzo individualizado para aqueles alumnos que teñen esta materia
pendente. O alumnado que non superara a materia de Oratoria deberá presentar por escrito un discurso de carácter
persuasivo sobre a pena de morte dunha extensión aproximada dunha carilla, tratando de convencer á audiencia da
súa posición  con respeto  a  este  tema.  Este  discurso  será  escrito  diante  do  docente,  e  a  continuación leído  e
escenificado para poder recuperar a materia. O alumno/a poderá presentar o seu discurso ao longo de calquera dos
tres trimestres, pero mentres non presente e supere o procedimento de recuperación, a súa nota numérica na
materia  pendente  será  de  1  nas  distintas  evaluacións.  O  alumno/a  ten  dereito  á  realización  dunha  proba  de
recuperación a final de curso.

6. Medidas de atención á diversidade

As aulas  reflicten a  diversidade da sociedade na que vivimos.  O recoñecemento da diversidade do alumnado
constitúe un principio fundamental que debe rexer toda acción educativa. Unha das finalidades da educación é
asegurar a igualdade de oportunidades de todos os alumnos e alumnas poñendo os medios para evitar o fracaso
escolar e o risco de abandono do sistema educativo.  A atención á diversidade enténdese como o conxunto de
actuacións educativas dirixidas a dar resposta ás diferentes capacidades, motivacións e intereses, ritmos e estilos de
aprendizaxe  e  situacións  persoais  do  alumnado.  Estas  medidas  oriéntanse  a  alcanzar  os  obxectivos  e  as
competencias establecidas para a educación secundaria obrigatoria e réxense polos principios de equidade, calidade
e  igualdade  de  oportunidades,  non  discriminación,  integración,  accesibilidade  e  cooperación  da  comunidade
educativa.
As medidas de atención á diversidade deben atender ao principio de inclusión educativa. Isto supón recoñecer a
lexitimidade das diferenzas de todas os individuos, asumíndoas como un valor que enriquece o contexto educativo.
Este principio establece que todos o alumnado, sexa cal sexa a súa condición persoal, pode aprender que a súa
contorna educativa ofrece condicións necesarias de acceso e outorga experiencias de aprendizaxe significativas para
todos e todas. Neste sentido, faise preciso establecer medidas, metodoloxías e compoñentes que permitan ao
profesorado abordar con garantías a diversidade das súas aulas. O plan de atención concretarase nos seguintes
elementos:
1. Combinación  de  metodoloxías  e  fíos  condutores  das  unidades  didácticas,  vinculados  ao  desenvolvemento
emocional do alumnado e á súa integración no grupo. Uso de métodos diferenciados que teñan en conta os diferentes
ritmos de aprendizaxe do alumnado e favorezan a capacidade de aprender por si mesmo.
2. Diversidade de agrupamentos e tarefas propostos, articulación de itinerarios diferenciados e combinación de
linguaxes e soportes orientados a satisfacer as esixencias de aprendizaxe de cada alumno ou alumna e a permitir o
seu desenvolvemento individual.
3.  Realización de proxectos significativos para o alumnado.  O deseño de tarefas e proxectos de traballo debe
basearse en contextos auténticos e recoñecibles para resultar significativos. Alén diso, o traballo colaborativo en
proxectos debe potenciar  que cada adolescente teña os seus tempos e os seus espazos de protagonismo e o
recoñecemento da súa valía persoal e da súa capacidade de contribuír a desenvolver a actividade, reforzando así a
autoestima, a autonomía, a reflexión e a responsabilidade.
4. O traballo cooperativo, coa proposta de tarefas de comprensión e produción oral nas que o alumnado debe regular
a súa conduta, a súa expresión e a súa capacidade para relacionarse cos demais. A través do diálogo e da interacción
entre o alumnado, contribuirase a desenvolver a capacidade de participar activamente nun equipo, a reflexión sobre
as propias ideas, o respecto crítico a outros puntos de vista, o recoñecemento dos propios valores e limitacións, a
adaptación ás necesidades colectivas, a asunción de responsabilidades e o respecto ás normas acordadas. 
5. A resolución de problemas e conflitos en colaboración e a toma de decisións baseadas en xuízos morais, co fin de
contribuír á adquisición das competencias necesarias para seguir os procesos de pensamento, utilizar o razoamento e
analizar criticamente os problemas sociais.
 
De modo xeral, non só están previstas actividades de reforzo para aqueles alumnos/as que presenten máis

dificultades, senón que tamén están previstas actividades de ampliación para aquel alumnado que presente un maior
ritmo de aprendizaxe. Ademáis, durante as primeiras semanas de clase, en coordinación co equipo de orientación e
familias, recollerase información acerca do alumnado con necesidades específicas de apoio educativo (ACNEAE), que
presenten necesidades educativas especiais (NEE), dificultades específicas de aprendizaxe (DEA). Transtorno por
Déficit  de Atención e Hiperactividad (TDAH),  altas capacidades intelectuais, alumnado de incorporación tardía,
alumnado que esté en situación de vulnerabilidad socioeducativa e/ou cultural, entre outros,... Para os alumnos/as
con Necesidades Específicas de Apoio Educativo serán deseñadas estratexias e actividades que faciliten a súa
aprendizaxe (tales como cambio de posición na aula, xerarquización, graduación e simplificación de tareas, utilización
de enunciados cortos, adecuación da linguaxe, dar máis tempo para que rematen as tarefas, uso das negritas para
marcar o importante, etc.). Do mesmo modo, prestaráselle unha maior atención na aula e nas posibles actividades
que poidan realizarse fóra da aula, estando pendentes en todo momento do seu desempeño así como da consecución
das súas tarefas individuais.  

7.1. Concreción dos elementos transversais

UD 1 UD 2 UD 3 UD 4

ET.1 - ET.1 - Expresión oral e
escrita X X X X

ET.2 - ET.2 - Fomento do
espírito crítico e científico. X X X X

ET.3 - ET.3 - A convivencia
igualitaria, inclusiva, pacífica
e democrática.

X X

ET.4 - ET.4 - A competencia
dixital. X X

ET.5 - ET.5 - O compromiso
co desenvolvemento sostible. X

ET.6 - ET.6 - Educación
emocional e en valores. X X X X

ET.7 - ET.7 - Liberdade de
expresión. X X X X

ET.8 - E.T.8 - Creatividade X X X X

7.2. Actividades complementarias

Actividade Descrición 1º
trim.

2º
trim.

3º
trim.

O obxectivo é persuadir o resto da clase para que
merque o produto ou servizo, indicando por que é
especial e como mellorará a nosa vida se o
adquirimos.

1 Creación dun anuncio publicitario.
X

Actividade Descrición 1º
trim.

2º
trim.

3º
trim.

Esta actividade é idónea para desenvolver a
competencia mediática e informacional. Ademais, a
selección de noticias realizada polo propio
alumnado espertará máis interese entre o alumnado
e afianzará unha dinámica de traballo en equipo.
Estudaremos a estrutura da noticia e faremos de
reporteiros/as e investigadores/as. A clase dividirase
en grupos para que cada un deles expoña una
noticia de actualidade en diferentes ámbitos
(político, deportivo, cultural, económico, social). A
actividade consistirá en que, unha vez elaborada a
noticia, se grave en vídeo e se expoña ao resto da
clase (cada un dos membros do grupo encargarase
dunha parte do traballo: gravación, investigación,
exposición dos contidos, música de fondo, etc)

2 Elaboración e gravación dun noticiario.

X

8.1. Procedemento para avaliar o proceso do ensino e a practica docente cos seus indicadores
de logro

Indicadores de logro

Adecuación da programación didáctica e da súa propia planificación ao longo do curso académico

A planificación e distribución do tempo asignado a cada unidade e tarefa foron axeitados.

Metodoloxía empregada

Aplicouse a metodoloxía didáctica establecida na programación.

Organización xeral da aula e o aproveitamento dos recursos

Desenvolvéronse actividades e estratexias potenciadoras da oralidade, co fin de que o alumnado adquirise os
recursos  necesarios  para  expresarse  correctamente  e  con  eficacia  nunha  ampla  variedade  de  situacións
comunicativas (espontáneas ou planificadas) e de contextos (formais e informais).

Medidas de atención á diversidade

Desenvolvéronse as medidas de atención á diversidade necesarias aos alumnos e alumnas que así o requiron.
Leváronse a cabo medidas de reforzo educativo dirixidas ao alumnado con dificultades de aprendizaxe, propoñendo
novas actividades que facilitaron a adquisición dos obxectivos non acadados.

Clima de traballo na aula

 Acadóuse un clima de empatía, confianza e convivencia harmónica na aula.

Coordinación co resto do equipo docente e coas familias ou as persoas titoras legais

A  coordinación co resto do equipo docente e coas familias ou tutores legais foi axeitada.

A programación será revisada periódicamente.

Descrición:

8.2. Procedemento de seguimento, avaliación e propostas de mellora

A  programación  didáctica  da  materia  de
Oratoria estará á disposición da comunidade
educat iva  do  Centro.  A  programación
didáctica  será  obxecto  de  seguimento  e
avaliación a través da aplicación PROENS e
poderá sufrir as modificacións precisas para
adaptarse  ás  necesidades  educativas  do
alumnado, en beneficio da correcta evolución
do  proceso  de  ensino-aprendizaxe  e  da
consecución  dos  obxectivos  establecidos.
D i t a s  m o d i f i c a c i ó n s ,
debidamente xustificadas,  poderán  figurar
t a m é n  n a s  A c t a s  d a s  r e u n i ó n s  d e
departamento e na memoria final da materia.
A  avaliación da programación realizarase a
través dos seguintes indicadores de logro:
1. A  programación  didáctica  elaborouse  de
maneira coordinada coa colaboración de todo
o profesorado do departamento.
2. A  programación  didáctica  especifica  e
completa as decisións adoptadas na

concreción  curricular  fixada  no  Proxecto
Educativo de Centro.
3.  Os  criterios  de  avaliación  establecidos
valoran con efectividade a consecución dos
obxectivos propostos.
4.  Os  procedementos  e  instrumentos  de
aval iación  axústanse  aos  cr iter ios  de
avaliación indicados.
5. As  actividades  desenvoltas  adáptanse  á
metodoloxía didáctica programada.
6.  A  programación  didáctica  contempla  e
manexa con eficacia os recursos e materiais
necesarios para favorecer a adquisición dos
contidos e obxectivos.
7.   A  programación  didáctica  organiza
axei tadamente  os  espazos  e  tempos
destinados  á  realización  das  actividades
previstas.
8. As  actividades  propostas  de  reforzo,
ampliación e recuperación son adecuadas ao
perfil,  características  e  necesidades  do
alumnado.
9. A programación didáctica é revisada ao

longo  do  curso  e  inc lúense  ne la  as
modificacións pactadas e realizadas.
10.  A  programación  didáctica  adáptase  ao
contexto escolar do centro educativo.
As  propostas  de  mellora  da  programación
didáctica derivarán da análise da efectividade
da  mesma  e  dos  resultados  académicos
obt idos  nas  d i s t in tas  ava l i ac ións  e
examinados nas  reunións  de departamento
celebradas ao longo do curso,  cuxo contido
q u e d a r á  r e f l e c t i d o  n a s  a c t a s
correspondentes. Ademais, na memoria final,
contemplaranse  as  propostas  de  mellora,
vinculadas  especialmente  á  adaptación  da
m e t o d o l o x í a ,  m a t e r i a i s  e  r e c u r s o s
empregados  para  favorecer  a  consecución
dos obxectivos establecidos.
9. Outros apartados

